2004KO UZTAILAREN 5EKO GOBERNU BILKURA
========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, bestak beste, Gobernuak ondoko gai hauek onetsi ditu:

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================


Gas-kanalizazio sareari konektatze tarifak gaurkotzea onetsi da

_______________________________________________________________


Nafarroako Gobernuak foru dekretu bat onetsi du gaurko bilkuran gas banaketa ardatz duena eta bertan arautzen da kanalizazio bidez gasa banatzen duten konpainiek erabiltzaileei kobratzen dizkieten alta, lotze, egiaztatze eta birlotze eskubideen araubide ekonomikoa.


Alta eskubideak:

1. 60 baretik gorako sarea: 101,30 euro (gehienez 617,24 euro).

2. 4 eta 60 bar bitarteko sarea:
101,30 euro (gehienez 617,24 euro)
3. 4 bareko edo hortik beheitiko sarea: 

1. tarifa: 67,88 euro (5.000 Kwtik beheiti urteko)

2. tarifa: 76,97 euro (5.000 Kwtik 50.000 Kwra bitarte urteko)

3. tarifa: 101,30 euro (50.000 eta 100.000 Kw bitarte urteko)

4. tarifa: 101,30 euro (100.000 Kwtik goiti urteko)


Lotze eskubideak: 67,52 euro


Egiaztatze eskubideak: 46,62 euro

Birlotze eskubideak: 135,04 euro
829.000 euroko gastua onetsi da Tuterako “Montes del Cierzo” Industrialdeko laugarren fasearen urbanizazio obrak egiteko
_________________________________________________________________



Nafarroako Gobernuak baimena eman du 829.094,14 euroko gastua hainbat urtetan egiteko Tuterako “Montes Del Cierzo” industrialdeko laugarren fasearen urbanizazio obrak egin daitezen. Inbertsio hau industrian azpiegituretako inbertsioaren kontu-sailari atxikituko zaio eta 2004 (371.200 euro) eta 2005. (457.894,14 euro) urteetan eginen da.


Arestian aipatu urbanizazio obrak egiteko, Industria eta Teknologia, Merkataritza eta Lan Departamentuak lankidetza hitzarmen bat sinatuko du “Navarra de Suelo Industrial, S.A.” (NASUINSA) sozietate publikoarekin.

Nafarroako Gobernuaren ordezkaritza aldatu da “Fundación Navarra para la Calidad” erakundearen Patronatuan
_________________________________________________________________



Nafarroako Gobernuak foru dekretu bat onetsi du haren ordezkaritza aldatzeko “Fundación Navarra para la Calidad” erakundearen Patronatuan, Departamentuen egituretan izandako aldaketei egokitzeko.


Horrela, bada, ordezkari berriak ondoko Departamentuetako kontseilariak izanen dira: Industria eta Teknologia, Merkataritza eta Lan; Ekonomia eta Ogasuna; Lehendakaritza, Justizia eta Barne; Hezkuntza; eta Kultura eta Turismo. Halaber, Ramon Bultó Llevat Patronatuko kide izendatua izan da.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Faltzes-Irurtzun gasbidea Udalez gaindiko Proiektu Sektorial deklaratu da
_________________________________________________________________


Nafarroako Gobernuak Udalez gaindiko Proiektu Sektorial deklaratu du –Faltzes-Irurtzun gasbidearen proiektua, ENAGAS, S.A. enpresak sustatzen duena. Proiektuaren helburua da hornidura indartzea Lizarrako APA Adarrean eta Altsasuko Adarrean. Horrela gas naturala ezarri nahi da energia alternatibo gisa, industrian garapena, ingurumenaren babesa eta bizi moduaren kalitatea bultzatuz.


Halaber, Gobernuak aipatu proiektua jende aurrean jarriko du hilabeteko epeaz, eta aldi berean audientzia emanen die instalakuntzek ukitzen dituzten udalei. Ondorio horietarako, espedientea ikusgai egonen da Ingurumen, Lurraldearen Antolamendu eta Etxebizitza Departamentuan (Armada etorbidea 2 – 2. maila, Iruña). Aipatu epean nahi adinako alegazio idatziz egiten ahal da.
Nafarroaren ordezkari berriak izendatu dira Iparraldeko eta Ebroko Ur Konfederazioetan
_________________________________________________________________



Herrilan, Garraio eta Komunikazio Departamentuan izandako egitura aldaketak direla eta, Nafarroako Gobernuak kide berriak izendatu ditu Nafarroaren izenean Iparraldeko eta Ebroko Ur Konfederazioetan.

OSASUN DEPARTAMENTUA

=======================


Milioi erdi euro inguruko gastua onetsi da Bideko Amabirjina Ospitaleko Ospitaleratze Psikiatrikoaren  Unitatea Berriztatzeko
_________________________________________________________________



Nafarroako Gobernuak 467.854,37 euroko hainbat urtetarako gastua onetsi du 2004 eta 2005eko aurrekontuen kargura Bideko Amabirjina Ospitaleko Ospitaleratze Psikiatrikoaren Unitatea Berriztatzeko. Heldu diren hilabeteetan eginen diren obren helburua da ingresatuendako eta langileendako eremuak hobetzea eta nerabeendako eremu berariazkoa sortzea.

TOKI ADMINISTRAZIOA

===================

Toki Entitateetako lan-kontratuko behin-betiko langileria Nafarroako Administrazio Publikoen Zerbitzurako Langileen Estatutuan integratzeko prozedura arautu da
_________________________________________________________________



Nafarroako Gobernuak foru dekretu bat onetsi du Toki Entitateetako lan-kontratuko behin-betiko langileria Nafarroako Administrazio Publikoen Zerbitzurako Langileen Estatutuan integratzeko prozedura arautzeko helburuz.

Juan Martin Elizondo Maisterra, Aribeko udalerriko presidente kudeatzaile izendatua

_________________________________________________________________


Nafarroako Gobernuak foru dekretu bat onetsi du Juan Martin Elizondo Maisterra Aribeko udalerriko presidente kudeatzaile izendatzeko.

EKONOMIA ETA OGASUN DEPARTAMENTUA

=====================================


Gobernuak hiru etxebizitzen erabilpena laga dio “Mensajeros de la Paz” erakundeari
_________________________________________________________________



Nafarroako Gobernuak erabaki bat hartu du gaurko bilkuran “Mensajeros de la Paz” elkarteari hiru etxebizitza lagatzeko. Aipatu etxebizitzak Atarrabiako Antso VI. Azkarra Plazan kokatuak daude eta Atarrabia Bizitokia osatzen zuten, Nafarroako Gizarte Ongizatearen Institutuak kudeatzen zuena. Duela hiru urtetik erabili gabe zegoen.
